
Gipuzkoako Bertsolari Txapelketako
finalistak gaur, Leidor aretoan
TOLOSA  Mendiluze, Gaztelumendi, Martin, Maia, Agirre,
Irazu, Sarriegi eta Zubeldia ariko dira 22:00etatik aurrera

URTEMUGA  Laskorain ikastolaren 40. urteurrena 
dela eta antolaturiko azken ekitaldia izango da 2

ARRAKASTATSUA 
IZAN DA HAUR PARKEA
TOLOSA  Gaztetxo ugari bildu dira Zerkausian euren gurasoekin, 
egun hauetarako jarri dituzten jokoekin eta puzgarrietan jolastera 2

Puzgarriak, trena, bideojokoak... aukera handia izan dute txikiek Zerkausian jolas egiteko. I.T.

290 kiloko
harria jasotzen
saiatuko da
Perurena, etzi
ASTEASU  Herri kirol jaialdia antolatu dute
etzirako, eta bertan egingo du saiakera 
leitzarrak; 16:30ean hasiko da ikuskizuna 6

EKHIÑE OLANO TRONPA-JOTZAILEA

«Ni baino urduriago
daude nire gurasoak
emanaldiarekin»
TOLOSA  Euskadiko Gazte Orkestrako kideekin
kontzertua eskainiko du urtarrilaren 3an 5

›› ARALARKO BELAZEAK ARDIEN PARADISU
Bedaioko Illorreta baserriko Carlos Beloki artzainak egungo artzaintzaren egoera azaldu du › 3

Emakume
afrikarrak
omentzeko
helburua duten
zeramika lanak
ikusgai

ALEGIA  Ana Jesus
Ansorenak eginiko lanak
Jubilatuen tabernan daude 4



Gipuzkoako Bertsolari Txapelketako finalean aritu ziren zortzi finalistak izango dira gaur Leidorren.HITZA

Gipuzkoako zortzi bertsolari onenak
berriro taula gainean, gaur, Leidorren
Kultura ›› Laskorain
ikastolaren urteurreneko
ospakizunen baitan,
Gipuzkoako txapelketako
finalistak ariko dira gurean  

ESTI EZEIZA

Laskorain ikastolaren  40. urteu-
rrena dela eta bertso jaialdi parega-
bea izango da gaur gauean Leidor
antzokian. 22:00etatik aurrera,
egungo Gipuzkoako bertsolari

onenak izango dira taula gainean.
Bertsolari txapelketako zortzi fi-
nalistak, hain zuzen ere: Aitor
Mendiluze, Beñat Gaztelumendi,
Jon Martin, Jon Maia, Jexux Mari
Irazu, Aitor Sarriegi, Unai Agirre
eta Iker Zubeldia.  Illunbeko saio
arrakastatsuaren ondoren, estrei-
nakoz, berriro bilduko dira taula
gainean, zortzi bertsolari handi
hauek.

Beraz finalean aritu ziren ber-
tsolari berak, baina egun horretan
gainean zuten presioa kenduta en-

tzun ahal izango dira. Gai-jartzaile
lanetan berriz, oraingo honetan
Unai Elizasu ariko da. 

Gaurkoa Laskorain ikastolaren
urteurreneko azken ospakizun
ekitaldia izango da; honen aurre-
tik, beste hainbat ekimen ere gau-
zatu dituzte aurten. Horien artean,
Pirritx eta Porrotxen emanaldia,
40 Emozio Urte jaialdia, DVDa,
mendi irteera.

Gaurko bertso saiorako sarrerak
salgai daude Kultur Etxeko Mer-
katu Txikian, eta Raku, Ikatza eta

Zerkausia jolas-toki bilakatuta 
AISIA ]Gabonetan haurrak aspertu ez daitezen, jolas parke bilakatu da egun hauetan Zer-
kausia. Gaztelu puzgarriak, tren txutxua, pinak egiteko tailerra eta bideojokoak izan dira,
besteak beste. Asteazkenean ireki zituen ateak eta atzo arte egon zen zabalik. Hala, ekime-
nak arrakasta handia izan duela esan daiteke, goizetik hasita haurrez eta gurasoez beteta
baitzegoen jolas-tokia. I. TERRADILLOS

Hemen ere badira mihiluze handiak
AISIA ]Gazte Topaguneak egun hauetarako antolatu duen Gazte Astearen baitan, Mihiluze
Txapelketa jokatu zuten atzo arratsaldean. Gaur, berriz, Katalunia eta Euskal Herriko selek-
zioen arteko partida ikustera joango dira, 17:00etan Triangulotik abiatuta. Bestetik, bihar,
ekitaldiekin amaitzeko, urte bukaerako festa ospatuko dute 18:30etik aurrera, Gazte Topa-
gunean bertan. E. EZEIZA

Orbela tabernetan. Salneurriari
dagokionez,  10 euroan eskuratu
ahalko dira.

Final handiaren pare
Gipuzkoako Bertsolari Txapelke-
tako Finalean eskualdeko bi ber-
tsolari aritu ziren lehian, Aitor
Mendiluze eta Jexux Mari Irazu.
Gainera, Iruran bizi den Mendilu-
ze izan zen garaile. Illunben, 8.000
lagun inguru bildu ziren final han-
dia ikustera, taula gainean zortzi
bertsolari aritu zirelarik, eta Lei-

dorren berriz, 800 inguru izango
dira.

llunbera bertaratu zen oro, gus-
tura irten zen saiotik, zortziren,
taldearen bertso saio bat izan zela
aipatuz, eta ez banakakoen nor-
gehiagoka. Gainera, txapelketa
honek, orain arte horren ezagunak
ez ziren bertsolariak ezagutzera
emateko balio izan du. Hala, mo-
mentu honetan, bertsoak duen
oihartzuna aprobetxatuz, arrakas-
ta ziurtatua duen aparteko jaialdi
honetaz gozatu ahal izango dute
gaur Leidorrera bertaratutakoek.

Ikastolaren 40.
urtemugaren baitan
antolaturiko azken
ekitaldia da gaurkoa



Illorreta baserriko artaldea.LEIRE GOROSTIDI

Udazkenaren hasierarekin amaitutzat eman
zituzten artzainek udaberrian hasitako lanak. 
Sei hilabetez Aralarren egon ostean, 
Carlos Belokik Bedaiora jaitsi du artaldea.

Aralarko
artzaintza
LEIRE GOROSTIDI

A ralarko larretan  denbora
luzez egon ostean, urrian
jeitsi zuen artaldea Car-

los Belokik. Inguruko herrietako
artzain askok ere ibilbide berdina
egiten dute urtez-urte.Ez da afi-
zioz buruturiko ohitura nahiz eta
sarri horrela iruditu. Artaldea ga-
raiera altuetara igotzeko arrazoi
nagusienetarikoa euren osasuna
da.

O rain dela urte batzuk arte Be-
lokik, Bedaioko baserriaren ingu-
ruetan edukitzen zituen ardiak,
«ez genituen bertatik mugitzen». 

Beroak eta altitude garaietan ez
egoteak hainbat kalte eragin ziz-
kien ardiei.«Arnasketa arazoez
gain beste hainbat gaitzez ere
ohartu ginen».Kalteak ekiditeko
helburuarekin, komenigarria iru-
ditu zitzaion 600 metroko altitu-
dera igotzea.«Aralarrera igo oste-
an sekulako hobekuntzak nabari-
tu nituen artaldean», gaineratu du
Belokik.

Aralarko Larreak
Erraza dirudien kontuak bu-
ruhauste ugari ekarri dizkio  ar-
tzainari.

Orain  dela gutxira arte behinik
behin, Aralarko larreak ez zeuden
guztientzat irekiak. Bertaraino
igotzeko aukera hamalau udale-

rrietako artzainek soilik zuten. Be-
daiok Tolosako auzoa izanik ez du
Aralarrekin muga egiten, eta on-
dorioz, Illorreta baserrikoek, ez
zuten eskubiderik bertan egoteko.
«Emaztea Amezketan erroldatu
behar izan zen artaldearekin Ara-
larrera igo nendin».

Arazo guztiak konpondu ostean
eta helburua beteta Belokik urtero
eraman izan du artaldea goi men-
diko larreetara.

Aralarko belazeak maiatzeko
lehen egunetan ireki ohi dira.Ba-
kar batzuk hilabete hasieran igo-
tzen dute artaldea, baina Carlosek
maiatza amaieran goratzen du.
«Nire artaldea osabarenarekin el-

kartzen da goi-mendian eta bi tal-
deek batera igarotzen dituzte sei
hilabeteak».

«Egia da, bai, inguruan ikusten
diren artzain gehienak adinduak
direla».Halaber, baikortasunez
ikusten du abeltzaintzaren etorki-
zuna Belokik. Gazte asko ari omen
dira ofizioa ikasten.«Harritzekoa
dirudien arren ikastaroetan neska
gazte gehiago ikusi ditut mutilak
baino». Aurrera jarraituko dute-
nen kopurua jakitea ordea,beste
kontu bat  izango da.

Sarritan entzun izan da euskal
parajeetan ardi gutxiago dagoela,
hala ere, Beloki ez da  ados ager-
tzen uste honekin. «Artzain gu-
txiago egoteak banaketan du era-
gina eta ez ardi kupuruan. Artzain
bakoitzak artalde handiagoa
dugu».

Atzean geratu dira ohitura za-
harrak eta denbora luzez etxetik
kanpo igarotako boladak. 

Beste hainbat ogibidetan bezala
artzantzan ere aldaketak eman
dira. Belokik Aralarko txabola ba-
tean geratzeko aukera  izan duen
arren, sei hilabetez joan-etorrian
ibili da. «Nahiago izaten dut egu-
nero etxera bueltatzea». Gauren
bat edo beste han igarotzen duen
arren, egunero egiten du ibilbide
berdina.

Itzulera goiztiarra
Aurtengoan, inoiz baino lehenago
jaitsi du artaldea Aralarretik.«Az-
keneko ardiak urri erdialdean bil-
du nituen», dio Bedaioko artzai-
nak.Lehenik eta behin haurdun
zeuden ardiak  itzuli zituen base-
rrira eta pixkanaka-pixkanaka gai-
nontzeko guztiak. 

Orain dela urte batzuk, urtean
behin mozten zitzaien ilea ardiei
baino orain bitan egin behar denez
honek  ere  artaldearen itzulera az-
kartu du.

Sanitate kontrolak gero eta zo-
rrotzagoak ari dira izaten eta ar-
tzain eta gaztagileak tentu handiz
ibili behar  dira. Arrotza dirudien
arren  inoiz baino gaixotasun
gehiago dago eta «oraingoan ger-
tutik pairatzea egokitu zaigu Min-
gain Urdina delako gaitzarekin».

«Udazkenean baserrian jarrai-
tzen ditugu eginbeharrak eta
oraingoan gazta egitea egokitzen
zaigu ekaina bitartean.»

Urtaro bakoitzak lan desberdi-
na ekartzen die artzainei eta  egini-
ko lan gogorrari probetxua atera-
tzea izango da mementuko jomu-
ga. 

«Ardiak hilabete batzutan goi
mendian ibiltzea funtsezkoa da»
CARLOS BELOKI › Artzaina

Bedaio ›› Gero eta artzain
gutxiago geratzen diren
arren, «artaldeak
lehengoak baino
handiagoak ditugu», dio.

LEIRE GOROSTIDI

Illorreta baserriko Carlos Beloki
(Bedaio, 1948) eskarmentu handi-
ko artzaina da. Aitak hasitako ogi-
bideari jarraiera emanaz hogeita
hiru urte daramatza artzain jardu-
netan. «Ez dut uste artzantza gal-
tzen ari denik», dio Belokik.
Artalde handia duzu  ezta?
Une honetan, 400 ardi inguru
dauzkat. Artzain hasi nintzeneko
lehen urteetan kopuru txikiagoa
izan ohi nuen baina gazta egiten
hasi ginetetik, kantitate handiago-
ekin jokatzen dugu, ahalik eta ete-
kin handiena ateratzeko.
Artzain gazta delako erakundeko
partaide zarete.
Illorreta baserrian egindako gaz-
tak sinadura horren zigilupean
merkaturatzen dira. Bi modutara
egiten dugu gazten komertzializa-
zioa: elkartearen bidez, eta base-
rrian bertan egindako salmente-
kin.
Artzantzaz bakarrik bizitzerik
posible al da?

Batzuk halaxe bizi diren arren
nahiko zaila ikusten dut aukera
hau.Esnea bakarrik salduz gero ia
ezinezkoa esango nuke nik. Izuga-
rri garestitu dira ardiak elikatzeko
behar diren produktuak eta iraba-
zirik lortzeko, beste irtenbide ba-
tzuk bilatzea beharrezkoa da. Gu
geu gazta egiten hasi ginen etekin
gehiago lortzeko asmoz.
Zenbat gazta egiten dituzue?
Produkzio handirik egin ez arren,
eguneko, hogeita hamar bat gazta
egiten ditugu. Baserrian bertan
dugu beharrezko makinaria guz-
tia eta orain dela aste batzuk hasi-
tako lanak ekainera arte luzatuko

dira, ekoizpen guztia amaitu bitar-
tean.
Mingain Urdina izeneko gaitza
duen ardirik egokitu al zaizu?
Ez, ez zaigu suertatu. Euskal He-
rrian hainbat kasu eman direla
kontuan hartuta zorte handia izan
dugu. Gertakari hau ez da orainar-
tean pairatutako beste kasuekin
alderagarri.Animaliek pairatuta-
ko gaxotasunak entzun izan ditu-
gu, baina, beti ere, urruntasunak
ematen duen lasaitasunarekin.
Oraingo aldian gertutik bizitzea
egokitu zaigu eta segurtasuna ber-
matzeko asmoz artalde guztia
txertatu dugu. 

Harrigarria dirudien
arren neska gazte asko
ari da artzain izateko
prestaketetan

Artzainok prebentzioz
jokatu behar dugu
Mingain-Urdina delako
gaitzarekin.

LEIRE GOROSTIDi

Alegiko Herriko Plazaren ondoan dagoen eskulturaren erreprodukzioa egin du Ana Jesus Ansorenak.N. URBIZU

Ansorenak emakume
afrikarrak omendu nahi izan
ditu zeramikazko piezekin
Alegia ›› Jubilatuen
tabernan daude eskegita
tolosarraren zeramika
lanak. Alegiari buruzko
lanak ere egin ditu.

NEREA URBIZU

Afrikako emakumeei omenaldia
egin nahi izan die Ana Jesus Anso-
rena tolosarrak, zeramika erabiliz.
Alegiko jubilatuen tabernan dau-
de ikusgai hilabete osoan zehar. 

Ana Jesus Ansorenak gehienbat
zeramika lantzen du baina margo-
tzen ere badaki. Kasu honetan, ze-
ramika piezetako protagonistak
Afrikako emakumeak dira: ema-
kumea lanean, haurrekin amata-
suna erakutsiz... Baina ez da Alegi-
ko jubilatuen tabernan ikusgai eta
salgai utzi dituen pieza eta gai ba-
karrak, Alegia herria ere landu bai-
tu. Txintxarri bat jarri die ondoan,

pieza guztiei, eta errekako zubia
irudikatu du gehienbat. Horrez
gain, apaintzeko eskultura pieza
txikiak ere egin ditu, herriko plaza-
ren ondoan dagoen txintxarria
modelotzat hartuz. Halako piezak
tabernariari aipatuz gero erakutsi
egingo dituzte, ez baitaude hor-
man eskegita.

Tolosan ere ikusgai daude
Alegian dauden artelanez gain,
beste hainbat pieza eder ditu ikus-
gai Tolosako Borda higiezinen
agentzian. 

Ansorenak behin baino gehia-
gotan izan ditu ikusgai zeramika
piezak Alegian eta beti harrera ona
izan dute.

Presoen urteko azken
elkarretaratzea plazan
ALTZO ]Etzi, urteko azken egune-
an, hain zuzen, Altzon urtero beza-
la presoen aldeko elkarretaratzea
egingo dute. 20:00etan elkartuko
dira herriko plazan. Batzarremu-
ñok deitutakoa da.

Mandarina eta intxaurren
botatzea, urtarrilaren 1ean
ALEGIA ]Alegiko Gabonen egita-
rauaren baitan, urtarrilaren 1ean,
Txintxarri Abesbatzak mezan
kantatu ondoren, mandarinak eta
intxaurrak botako dituzte plazan,
Udaleko ordezkariek. Beraz,
12:00ak aldera izango da tradizio
handiko ekitaldi hau. 

Film laburren gaua
asteartean, Gaztetxean
ALEGIA ]Alegiko gaztetxeak 20
urte bete ditu eta abenduan zehar
hainbat ekitaldi antolatu ditu. Ur-
tarrilan ere badira gauzak, eta le-
hena datorren asteartean.
21:00etan Gaztetxean barrikotea
izango da eta ondoren zine kluba-
ren baitan film laburrak ikusi ahal
izango dira. Bestalde, gaur Gazte-
txean 23:00etan Trikirock eta Kla-
xon taldeen kontzertuak daudela.

Hildakoen omenez meza
ospatuko dute asteartean
ANOETA ]Alkartasuna biltokiak ur-
tarrilaren 1ean hildako bazkideen
oroimenez meza aterako du. Igna-
cio Otaegi, Antonio Arsuaga eta
Francisca Aizpuruaren oroime-
nezko meza 12:30ean eta elebitan
izango da. Bestalde, Biltokiak Es-
painiako Gabonetako loterian bo-
tatakoa jaso dutenez, berriz joka-
tuko dute dirua urtarrilaren 6erako
loterian, 32.805 zenbakiarekin.

Oria Merkatarien elkarteak
egindako zozketa
VILLABONA ]Villabonako Oria Mer-
katarien elkarteak Gabonetan zoz-
keta batzuk egin nahi izan ditu be-
rezorentzat. Hauek izan dira ira-
bazleak: Lourdes Maya (saskia),
Miren Ayerdi (asteburua landa-
etxean) eta Maite Jimenez (bi la-
gunentzako afaria Olarreaga Goi-
koa jatetxean). «Zorionak hirurei».

L LaburrakProbintzialeko
seniorren finala
gaur Beotibar
pilotalekuan
izango da

Pilota ›› Aurrera-Saiaz eta
Zazpi-Itturri izango dira aurrez
aurre. Lehenik 3. eta 4. postuak
jokatuko dituzte. 

ERREDAKZIOA

Gaur Tolosako Beotibarren
17:00etan, Gipuzkoako Kluben ar-
teko pilota txapelketako 1. mailako
seniorren arteko finala jokatuko
da. Zazpi-Itturriko Elurbe-Gar-
mendia eta Aurrera-Saiazko Re-
nobales-Galarraga ariko dira. Hala
ere, lehenengo partidan, Zazpi-
Itturri eta Oskarbi lehiatuko dira,
3. eta 4. postuak jokatzeko.

Gure pilotariak beste finaletan
Renobales eta Garmendia elkarre-
kin aritu ziren DV finalean eta gal-
du egin zuten 22-16. Gaurko finale-
an, aldiz, aurkariak izango dira.
Puntako pilotariak dira biak: final
kopuruei erreparatzea besterik ez
da, izan ere, Renobalesek aste ba-
kar batean 3 final jokatuko ditu
(Sopelan Lau t’erdikoa astearte-
an), eta Garmendiak, aldiz, lau
(tartean Euskadiko Elitekoa). 

Zazpi-Itturrik Burlatako hiru
txapela eskuratu zituzten. Liza-
rrako Txapelketan Jaka eta Sukia
aritu ziren eta txapela ekarri zuten. 

@ Eztabaida. Tolosako Uda-
lak martxan jarri du Tolosa

2015 proiektua. Zer nolako Tolosa
nahi duzu? Zer falta zaio? Zer al-
datuko zenuke eta zer mantendu?
Espainiako Auzitegi Nazionalak
'18/98 auziko' 46 lagun atxilotu
ditu; tartean eskualdekoak. Zer
iruditzen zaizu? Zure iritzia eman
nahi baduzu eta besteenak ere
ikusi, sar zaitez gure webgunean
eztabaiden ataldean eta adierazi
eztabaidekin lotutako esan nahi
duzun hori, besteek diotena ere
ikusiz.  

www.tolosaldekohitza.info

Are kolorea da gehien erabili duen kolorea, Afrikako irudiak egiterakoan.A. J. A.

Argazki
zaharrekin
osatutako
egutegia,
udaletxean
ERREDAKZIOA

Aurten ere herriko argazki zaha-
rrekin osatutako egutegia egin
dute Alegian. Alegiko argazki tal-
dea, AKO aldizkaria ta Zazpi Asto-
ren Gainean taldeen artean atera
dute, Udala eta herriko taberna,
denda eta enpresen laguntzarekin.
Aleren bat nahi duenak eskuraga-
rri izango ditu udaletxean. 



«Gurasoak ni
baino urduriago
daude»
Tolosa›› Donostiako Kursaalen Saint Saensen
Tronparako eta Orkestrarako Kontzertua joko du
datorren ostegunean tronpa-jotzaileak. 

E Elkarrizketa EKHIÑE OLANO › Tronpa-jotzailea

NEREA URBIZU

Ekhiñe Olano (Tolosa, 1984) Kur-
saalen ariko da tronpako bakarka-
ko saioa egiten, datorren urtarrila-
ren 3an. Egun hauetan Eibarren
dago kontzentratuta Euskadiko
Gazte Orkestrako beste kideekin. 
Eibarren kontzentratuta. Nola-
koa da egun bat bertan?
Entsegatu besterik ez dugu egiten,
goiz eta arratsalde. Noizean behin
zerbait hartzera joaten gara, baina
bestela hemen sartuta. Bi egun

sekzionalak izan dira, hau da: so-
ketan banatuta egon gara afinazioa
gehienbat lantzen. Mantxoagoak
dira, aspergarriagoak edo. Baina
hauek ondo datoz. Orain orkestra
guztiarekin ari gara, denok batera.
Kursaalen begi ia guztiak zuri be-
gira. Urduri zaude?
Orokorrean lasai nago. Presioa bai
sentitzen dut eta hori batzuetan
buruan izaten dut, baina lasai nago.
Gurasoak ni baino urduriago dau-
de!

Gogotsu zaude, beraz.
Bai, gustura eta jotzeko gogoz.
Jendeak entzun egingo dit jotzen.
Gainera, obra gustatzen zait. 
Saint Saensen obra da. Zer mo-
duzkoa da?
Saint Saensen Tronparako eta Or-
kestrarako kontzertua da. Hiru
atal desberdin dauzka: lehenengo-
ak atal desberdinak dauzka, biga-
rrena espresiboagoa da, eta azke-
nekoa birtusoa da, denetan zailena
da. 
Noiz hasi zinen obra prestatzen?
Joan den urteko udan proba bere-
zi bat egin ziguten eta aukeratu
egin ninduten. Osteguneko obra,
irailean joko nuela esan zidaten;
beraz, serio orduan hasi nintzen. 
Alemanian zaude ikasten. Zer
moduz eta noiz arte?
Friburgon nago master bat egiten
eta uztailera arte egongo naiz ber-
tan. Han kultura musikala altua-
goa dauka jendeak. Egunero kon-
tzertuak daude, jendea ohituta
dago eta txikitatik afizio gehiago
daukate musikarekiko. Hau buka-
tu ondoren jarraitu nahi nuke ikas-
ten, hango beste irakasleren bate-
kin.HITZA

Asteasun 290 kiloko harria jasotzen saiatuko da Inaxio Perurena leitzarra.N.G.

290 kiloko harria
jasotzen saiatuko da
etzi Perurena II.a
Asteasu ›› Herri kirol jaialdi
bikaina eskainiko du
Asteasuk etzi 16:30etik
aurrera. Bertan aizkolariak
eta Perurena ariko dira. 

ASIER IMAZ

Erronka handia ikusteko aukera
egongo da etzi Asteasun. Aizkolari
probak egongo badira ere, lehia
nagusia Inaxio Perurena eta 290
kiloko harritzarraren artekoa
izango da. 

16:30ean azken egunean
Asteasuko pilotalekuan herri kirol
jaialdi itzela antolatu dute etzira-
ko. 16:30ak inguruan hasiko dira
lehiak eta harri-jasotzailea eta aiz-
kolariak ariko dira lehian bertan. 

Harri-jasotzaile leitzarrak, da-
goeneko 285 kiloko harria bizkar
gainean berdindua duen arren,
bost kilo gehiagorekin saiatuko da
Asteasun. Lortuz gero, inork jaso
duen laugarren harririk astunena

berdintzea lortuko du. Nahiz eta
postu hori ziurtatua duen 285 kilo-
koarekin, koska bat jan nahi dio Gi-
bitegiri, berak jasotako 300 kilota-
tik 10 kilotara geldituko delarik Pe-
rurena II.a.  

Sailkapen honetan bigarren
bere aita aurkitzen da 320 kilo jaso-
ta. Lehen postuan beste leitzar bat
aurkitzen da, Mieltxo Saralegi
hain zuzen ere. Honek 329 kiloko
harria berdindu zuen. 

Aizkolarien norgehiagoka
Jaialdia ordea, aizkolariekin hasi-
ko da. Asteasun Urrezko Aizkola-
rien Binakako Txapelketako nor-
gehiagoka berri bat jokatuko da.
Alde batetik Arria V.a eta Peñaga-
rikano eta bestetik Txapartegi eta
Etxebeste. Bikote bat kalera eta
bestea final laurdenetara. Mahai
gainean dago erronka. 

Gazteak aizkoran ikusteko au-
kera ere egongo da, izan ere, Mu-
gerza III.a eta Alkizalete II.a Jau-
regi eta Flores II.aren aurka lehia-
tuko dira.  

Tolosa FCen Batzar
Orokorra urtarrilaren 17an 
TOLOSA ]Tolosa FCeko bazkideak
urteroko Batzar Orokorrera deitu
dituzte arduradunek 2008ko urta-
rrilaren 17an. Lehen deialdia
19:00etarako da eta bigarren
20:00etarako. Batzarra Tolosako
Antonio Maria Labaien Kultur
Etxean egingo da eta gai zerrenda
oraindik amaitu gabe aurkitzen
dela jakinarazi dute arduradunek.
Horretaz gain, 2.008. urtea zo-
riontsua izan dadila opa nahi izan
dute. 

Gabonetako Loterian
zenbaki sariduna Tolosan
GIZARTEA ] Igarondo Tolosako
Merkatarien Elkarteko dendek be-
raien bezeroei partaidetza txikitan
oparitu dieten Gabonetako Lote-
riako zenbakia, 36.077a hain zu-
zen ere, saridun gertatu da, txarte-
leko balioa bider 5 eko sariarekin.
Ondorioz, 2008ko urtarrilaren
2tik martxoaren 22ra arte, txartel
hauek dituzten bezeroek oparitu
zizkieten dendetara eraman ditza-
kete eta horien truke sariaren zen-
batekoa ordainduko diete Tolosa-
ko Merkatarien Elkarteak jakinara-
zi duenez. 

Urdaiazpikoa eta gaztain
erreak gaur 20:00etan 
BELAUNTZA ]Gaztain erreak jateko
eta urdaiazpiko mozketa erakus-
taldia ikusteko aukera eskainiko
du gaur Belauntzako Udalak. He-
rritar guztiak gonbidatu nahi dituz-
te 20:00etan egingo den ekitaldi-
ra. Lehenik gaztain ereak oparitu-
ko dituzte eta ondoren
urdaiazpikoa nola moztu behar
den erakutsiko dute. Hau guztia
musikaz lagundurik burutuko dela
jakinarazi dute Udal arduradunek. 

Moto bira berri bat egingo
dute bihar, 09:30ean
IBARRA ]Langostino Moto Kultur
Elkarteak bira berri bat antolatu du
Gabonetarako. Bihar irtengo dira
San Bartolome plazatik, 09:30ean.
Gosaldu ondoren eguraldiaren
araberako ibilbidea burutuko dute.
Partaideek bost euro ordaindu be-
harko dituzte eta e-mail bidez edo
630 78 42 13 telefono zenbakira
deituta eman izango dute izena.

Lehiaketara zarata
arintzeko egitasmoa
IBARRA ]Gipuzkoako Foru Aldun-
diak 500. 000 euro baino gehiago
inbertituko ditu errepideetako tra-
fikoaren zarata arintzeko egitas-
mo batean berriki jakinarazi due-
nez. N-I errepidean, Ibarrako zubi-
bideko guneko lanak lehiake-
tara ateratzea erabaki ditu;
533.274,33 euroko aurrekontuaz
eta proiektua gauzatzeko epea
hiru hilabetekoa izango dela jaki-
narazi duelarik.

L Laburrak

SALGAI
]Autoa. Volkswagen Passat.
2004. 1.900 TDI. 130 zaldi. Intere-
satuek deitu 620 72 76 91era. 
]Etxebizitza. Etxebizitza salgai
Zumardi Txikiaren parean (Santa
Klara). Bi logela, sukalde handia,
ganbara eta berogailuak. Hormi-
goizkoa. Uzturre aldera bistak.
665 70 86 35. 
]Trikitixa. Egoera onean dagoen
trikitixa saltzen da. 669 67 36 49.

LANA
]Zaintzailea. Emakumea behar

da Tolosan bi ume zaindu eta
etxeko lanak egiteko. Interesatuta
daudenek deitu dezatela ondoren-
go telefono zenbakira:
677 45 25 97.
]Zerbitzaria. Esperientziadun
neska behar da kafetegian lan egi-
teko. Astelehenetik ostiralera,
arratsaldez. 943 67 04 46. 

GALDUTAKOAK
]Txakurra. Gaztelun ehiza-txaku-
rra aurkitu da. Marroia da eta lepo-
ko bat darama izenik gabe. Deitu
685 734 790. 

Iragarki laburrak

Pizti hezlea bilakatu zen beldurtia 
IBARRA ]Abenduko kultur ekintzen azken ekitaldia atzo egin zen Benito
Izagirre kultur etxean. Kutxa Gizarte Ekintzak babestutako Txalo taldea-
ren haurrentzako antzerki emanaldia burutu zen 11:30ean,  Pizti Hezlea
hain zuzen ere. Eider oheratzeko beldur zen, beldurra baitzion gauari,
isiltasunari eta iluntasunari. Gauez amesgaizto okerrenak izaten zituen:
zakuaren gizona, haurrak jaten zituen erraldoia eta abar. Baina guztiare-
kin amaitzeko unea iritsi eta Eider piztiak arrastoan sartzen hasten da. A. I.

Marilur kontu kontari, Errotan
TOLOSA ]Marilur kantuan hurbildu zen atzokoan Errota Haur Liburutegi-
ra. Iadanik haurrak eta euren gurasoak zain zituen, lurrean eserita, bakoi-
tzak bere txokotxoa egina zuela. Marilur, maleta bat eskuan zuela kan-
tuan eta saltoka, alai, sartu zen liburutegiko gelan. Horretarako arrazoia
zein zen txikiei argi azaldu zien, aide baten bizia salbatu berri zuen eta ho-
rregatik zegoen alai. ASIER IMAZ



Gabonetan ere ludotekan jolasean
ARESO ]Atzo, Gabonak izan arren, ludoteka zabalik
egon zen eta Aresoko zenbait umek goiza bertan pa-
satu zuten, 10:00etatik 13:00etara. Urtarrilaren 3an
ere zabalik egonen da, 09:00etatik 12:00etara.
Nahiara Barandarain begiraleak azaldu duenez, egun
hauetan librea eta doakoa da, urtean zehar (udan izan

ezik) astean 2 egunetan elkartzen direnek kuota bat
ordaintzen baitute. Atzo, Olaia, Leire, Aimar, Uxue,
Mikel, Jokin eta Erika bildu ziren eskolan. «Lehenengo
bideo bat ikusi dugu, eta gero batzuk marrazten aritu
dira eta besteak, jolasten. Beraien artean jolasten ibil-
tzea, hori da gehien gustatzen zaiena». N. G.

SSoka motzean

N. GARZIA

«Niretzat daukagunarekin
konformatzea, hori da luxua»
XABIER NIETO ‘BELTZA’
Aresoko udaletxeko langilea

N. GARZIA

Xabier Nieto Beltza(Areso, 1968) Aresoko udaletxeko langilea
da eta herrian hainbat konponketa egiten ditu. Egun hauetan
eskola margotzen ari da.
Zer gosaldu duzu gaur?
Txistor puska bat ogi artean.
Irakurri duzun azken liburua?
Kutsidazu bidea Ixabel izan zela uste dut, baina aspaldi irakurri
nuen.
Haurtzaroko marrazki bizidun gustukoenak?
Ez dut gogoan bereziki ezta bat.
Abesti bat?
Mikel Laboaren Izarren hautsa. Letra oso sakona da.
Zer aurkituko genuke zure logelako hormetan?
Afrikako emakume batzuk azaltzen diren koadro bat.
Lore bat edo zuhaitz bat?
Haritza, oso antzinakoa delako eta itxura hori hartzen diodala-
ko. Oso gurea delako, alegia.
Zuretzat zer da luxua?
Daukagunarekin konformatzea.
Parrandarako herri edo leku bat?
Lagun artean izanez gero, nonahi.
Amets bat?
Euskal Herriak nahi duena izateko eskubidea izatea.

Jaunarena, Leitzako Txapelketan.A.O..

Gaur Lizarrako
Txapelketan bi
norgehiagoka
jokatuko dituzte
Aurrerakoek

Pilota ››Sagastibeltza 
Lasartek hasiberrien
kategorian jokatuko du eta
Olanok, haur-kategorian

ERREDAKZIOA

Gabonak izan arren, Aurrera Pilo-
ta Eskolako mutilek ez dute atse-
denik hartzen. Atzo 20:00etan
Aritz Sagastibeltza eta Madaria-
gak Lezamako Txapelketan joka-
tu zuten. Gaur, aldiz, Lizarrako
Txapelketan, alebinetan Sagasti-
beltza Lasarte eta Mateo, Erran-
donea eta Dario bikotearen aurka
ariko dira. Bestalde, haur-katego-
rian, Olano eta Otamendik Garaio
eta Lasaren aurka jokatuko dute.

Joan den asteburuko emaitzak
Joan den asteburuan Aurrerakoek
2 txapelketetan parte hartu zuten:
Lizarrako Txapelketan eta Liza-
rrako Eguberrietakoan. 

Lehenengoan Aimar Lansalo-
tek finala jokatu zuen, igandean, 22
urtetik beherakoen kategorian,
baina ez zuen irabazterik lortu. Ai-
mar Lansalot, txapeldunorde gel-
ditu zen beraz, 7-22 galdu ondo-
ren.

Lizarrako Eguberrietako Txa-
pelketari dagokionez, Aurrerako-
ek 3 partida jokatu zituzten. Osti-
ralean Jaunarena eta Etxeberria
Sukia eta Galartzaren aurka lehia-
tu ziren gazteen kategorian eta 3
tantorengatik galdu zuten (19-22).
Hasiberriei dagokienez, Sagasti-
beltza Lasartek eta Mateok Egigu-
ren eta Orrioren aurka irabazi zu-
ten, 18-8. Hauek larunbatean joka-
tu zuten, baita Olanok eta
Otamendik ere. Azken hauek Un-
txalo eta Tolosaren aurka jokatu
zuten haur-kategorian, eta tanto
batengatik irabazi zuten (18-17). 

Txapelketa honetarako pilota
eskolako pilotaririk hobentsuenak
hartu zituzten (Jaunarena, Sagas-
tibeltza Lasarte eta Olano) eta 3
norgehiagoketatik 2 irabazi dituz-
te, beraz.

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320

TTelefonoak

Udalbatzaren
ohiko bilkura
egin dute
udaletxeko
batzar aretoan 

Leitza ›› EAE-ANV taldeak
‘Nazio bat, Selekzio bat’
idatziaren inguruan mozioa
aurkeztu zuen 

ERREDAKZIOA

Atzo, 21:00etan, Udalbatzaren
ohiko bilkura egin zuten batzar
aretoan. Jorratu beharreko gai-ze-
rrenda beste zenbait bilkuretan
baino motzagoa izan zen.

Gai-zerrenda
Besteak beste, hauek izan ziren
atzo gauean jorratu zituzten gaiak:
Juan Luis Artola Azpirozen eskae-
ra herri lurren gaineko hitzarme-
naren inguruan; ehiza barrutiaren
aprobetxamenduaren esleipena,
Arribe-Atallori dagokion ehiza
barrrutiaren zabalpenaren ondo-
rioz; Leitzalarreko Trunkada Gai-
neko, Aizango, San Fermingo eta
Larbadiko loteak enkantera atera
zituzten eta azkenik EAE-ANVk
mozioa aurkeztu zuen Nazio bat,
selekzio batidatziaren inguruan. 



Deialdiak
]Abaltzisketa. Txerri festa antzi-
nako erara antolatu dute,
09:00etatik aurrera. Plazan txe-
rria hilko dute eta odolkiak egingo
dituzte. Ondoren, hamaiketakoa
egingo dute.
]Aduna. Atila y los Unos eta Ne-
kro musika taldeen emanaldia As-
vinenean, 22:30ean.
]Belauntza. Belauntzako Udalak
Gabon jai hauetan herritarrak el-
kartzeko Gaztain jatea antolatu
du, 20:00etan. Urdaiazpiko moz-
keta erakustaldia ere egongo da,
dena musikaz lagundurik.
]Tolosa. Gipuzkoako Bertsolari
Txapelketako finalistekin bertso
saioa Leidor aretoan, 22:00etan,
Laskorain Ikastolaren 40. urtemu-
gan. Sarrerak salgai Raku, Orbela
eta Ikatza tabernetan eta Merkatu
Txikian. 
]Tolosa. Deabruak Teilatuetan
musika taldearen disko berriaren
aurkezpena Bonberenean
22:30ean, Bonberenearen 
10. urtemugaren baitan.
]Leitza. Ekuatoriar festa herriko
plazan 17:00etatik 19:00etara
Kichwa kultura gerturatzeko: mu-
sika, dantza, janaria, edaria...

Zinema
]Tolosa. La brujula dorada filma,
17:00etan, Leidorren.
]Villabona. Encantada haurren-
tzako filma, Gurea zineman,
18:00etan.
]Villabona. Adios pequeña, adios
filma, Gurea zineman, 22:30ean. 

›› GUARDIAKO FARMAZIAK
]Tolosa. Azpiroz, L. Amarotz au-
zoa, 9. 943 67 51  18.
] Irurtzun. Mutiloa, AM. San Mar-
tin, 5. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Zezen plazan ere Gabonetako espiritua
TOLOSA ]Gabonetako espiritua zezen-plazaraino zabaldu da. Bertan
ikusgai baita Tolosako jaiotzarik ikusgarrienetakoa. Hamaikagarren ur-
tez, Peña Fraskuelok jaiotza handi bat egin du. Urriaren 12an hasi ziren
atontzen, elkarteko 10 kideak eta orain ikusgai dago zezen-plazan ber-
tan, urtarrilaren 7ra arte. Bertako kideen esanetan, «urterik urte berrikun-

tzak egiten dituzte». Esaterako, aurten, farola bat jarri dute jaiotzaren
goiko aldean eta zaldiak. Material bereziak erabili dituzte jaiotza osatze-
ko, adibidez, etxeak, pistatxo azalekin eginda daude, eta pertsonak mi-
krouhin labearen motorrarekin mugitzen dira. Datorren urtera begira,
ezin dutela handitu aipatu dute, «lekurik ez baitago».  J. SAIZAR

AAgurrak

‹‹ Goiza Arratsaldea Tenperatura Bihar
2007-12-29

Eguraldia

›› 13°›› 9°

GOIZA EURIA
ARRATS. HODEI ALTUAK
BEROENA 1O°
HOTZENA 5°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile


